
STEAM ta’lim texnologiyasi talaba-yoshlarni yangicha o’qitish metodikasi 

bo'lib, an'anaviy o'qitish metodikasidan farqli metodika hisoblanadi. Hozirda 

ta'limni rivojlanishi ko'rgazmalilik, ko'rsatmalilik va uzviyligini o'zida 

mujassamlashtirilgan noan'anaviylik bu ta'lim davr talabidan kelib chiqib muhim 

ahamiyat kasb etadi. 

STEAM yondashuvining asosiy g'oyasi quyidagicha: amaliyot nazariy 

bilimlar kabi muhimdir. Bunda o'quvchilar ta'lim jarayonida nafaqat o'z aqlini, 

balki qo'llarini ham ishlatishga majburdirlar. Sinf xonasida ta'lim olish jarayoni 

jadal rivojlanayotgan olam o'zgarishlaridan ortda qolmoqda. STEAM 

yondashuvining asosiy xususiyati shundaki, bunda talaba-yoshlarning ko'pchilik 

fanlarni samarali o'rganishda ham aqli hamda qo'llaridan foydalanishadi. 

Bilimlarni mustaqil egallashadi. 

STEAM ta'lim muhitida o'quvchilar egallagan bilimlaridan o'sha zahotiyoq 

amalda foydalanadilar. Shu sababdan ular ulg'ayib, voyaga yetgach, real hayotda 

uchraydigan turli muammolarga duch kelishganida, masalan, atrof-muhit 

ifloslanishi bo'ladimi, iqlim o'zgarishimi, shu kabi murakkab muammmolarni 

yechish uchun faqatgina turli fan sohalari bo'yicha egallagan o'z bilimlariga 

suyanishlari va hamkorlikda ishlashlari zarurligini tushunishadi. Bunda bitta fan 

doirasidagi bilimlargagina tayanish yetarli bo'lmaydi. Shunga ko'ra, STEAM 

yondashuv o'qitish metodigina emas, balki fikrlash uslubi hamdir. 

Quyida biz xuddi shunday metodlardan bir nechtasini namunasini keltirib 

o’tamiz. 

STEAM yondashuvga asoslangan darsning boshida o’quvchilarga 

mashg‘ulotning qay tartibda o’tilishi tushuntiriladi. Dars nooadatiy tarzda, boshqa 

darslarga  o’xshamagan holda bo’lib o’tadi.  

Bugungi darsda o’quvchilar birgalikda o’rmondan o’tishlari kerak bo’ladi.  

Bunda har bir o’quvchidan zukkolik hamda birdamlik  talab qilinadi. Dars 

davomida faol qatnashgan o’quvchilarga origami usulida yasalgan yulduzchalar 

bilan baholanadi. 

 

O’quvchilarga esa buni quyidagicha tushuntirish mumkin; “Bizning 

o’rmonimiz osmonida juda ko’p yulduz uchish hodisasi kuzatiladi. O’rmondagi 

sarguzashtlarga o’zini zukkoligini va donoligini ko’rsatib borgan o’quvchilarimiz 

ushbu yulduzlarimizni qabul  qilib  olishadi va biz maqsadimizga erishguncha  

ko’p yulduzcha qo’lga kiritgan odamga shu yulduzlarni yasashni o’rgataman” deya 

dars boshlanadi.  

Doskada o’rmon va o’rmon ichidan o’tgan yo’l chizilgan daraxtlarning 

rasmlari yopishtirilgan holda bo’ladi. Demak, o’rmonimizda kiraverishda daraxtga 

ushbu so’zlar yozilgan “Barcha g‘alablar o‘z ustidan g’alaba qozonishdan 

boshlanadi (L.M.Leonov)”.  

O’quvchilardan ushbu yozuv haqida fikrlar so’raladi va fikr bildirgan 

o’quvchilar yulduzchalar bilan baholanadi. So’ngra o’rmonimizga kiramiz va 

sarguzashlar boshlanadi.  Yo’lda tipratikan va to’kilgan mevalarga duch kelamiz.  

O’quvchilardan: “Tipratikanga yordam beramizmi?”- deb so’raymiz. 

O’quvchilardan albatta “Ha” degan javob kelgandan so’ng, ularga ushbu 

metodning shartini tushuntiramiz.  

Mazkur mevalar shunchaki oddiy mevalar emas ularni olishimiz uchun avvalo 

biz mevalardagi savollarga javob berishimiz kerak. (savollar o’tilgan mavzu 

yuzasidan yozilgan bo’ladi. Mevalar soni 4-6ta bo‘ladi). 

 O’quvchilar tomonidan mevelar terilib tipratikan ustiga qo’yilgandan so’ng, 

tipratikan minnatdorchilik sifatida o’quvchilar o’rmonni kesib o’tishda as 

qotadigan ma’lumotlar aytiladi. (Ma’lumotlar yangi mavzuga doir bo’lib, qisqa 

tarzda berilgan bo’ladi).  

Tipratikan rahmat aytib o’z oilasi tomon yo’l oladi. O’quvchilar ham  yo’lni 

davom ettiradi. Birdan yomg’ir boshlanadi, yomg’irdan pana bo’lish uchun ularga 

soyabon kerak bo’ladi! 

 

Bunda biz “Soyabon” metodidan foydalanamiz. Mazkur metod 8 ta o‘quvchi 

ishtirokida amalga oshiriladi. Metod uchun soyabonning 8 ta simiga tomchi 

shaklini qirqib, yog’ayotgan yomg’ir shaklida yelimlaymiz. O’quvchilardan 

soyabon atrofida o’tirish so’raladi. Qo’shiq qo’yiladi, to qo’shiq tugagunicha 

o’quvchilar soyabon atrofida aylanishadi, qo’shiq tugagach, o’quvchilar tomchilar 

yoniga turishadi va har bir o‘quvchi qarshisidagi tomchida yozilgan savolga javob 

berishlari kerak. Savollar tipratikan tomonidan berilgan ma’limotlar asosida 

tuzilgan bo’ladi. Savolga javob bergan o’quvchi yomg’irdan pana bo’ladi yani 

soyabon tagiga kiradi, javob berolmagan o’quvchi esa yomg’irda qolib ho’l 

bo’ladi. Agar hamma yomg’irdan pana bo’la olsa o’z-o’zimizga qarsak chalib 

rag’batlantiramiz. 

 Yomg’ir tingach tun  bo’ladi tunda o’quvchilar bilan zerikmaslik uchun “Ikki 

tomonlama buzuq telefon“ o’ynini o’ynaymiz. Ushbu o’yin ikki tomondan bir xil 

so’z aytiladi va o’quvchilar o’zaro bir-birlarining quloqlariga ketma-ket tarzda 

aytishadi va o’rtaga kelganda oxirgi ikki tomondan eshitishgan so’zlari tinglanadi 

va birinchi turgan o’quvchilardan tinglanadi. Agar so’zlar bir xil bo’lsa demak 

hech kimni telefoni buzuq emas bo’ladi, mobodo birxil bo’lmasa demak, 

telefonlarimiz buzuq bo’ladi. Tong otadi yo’lni davom ettiramiz, oldimizdan daryo 

ciqadi daryodan kesib o’tishimiz uchun bizga ko’prik   kerak bo’ladi.  

Ko’prikni yasash uchun uning qismlari kerak bo’ladi. O’rtaga bitta 

muhokamali yokida hamma o’zining shaxsiy fikrini bildira oladigan savol 

tashlanadi. Fikr bildirgan o’quvchi bittadan ko’prikning qismini oladi. Ko’prikning 

rasmi chizilib mazayka holatida kesilgan bo’ladi. Oxirida barcha qismlar 

tarqatilgach, o’quvchilardan ularni yig’ish so’raladi. Ko’prik birgalikda yasaldi, 

shuning uchun o’zimizga qarsak chalamiz. Ko’prikdan o’tkach qirg’oqda kata 

harsang toshlarga ma’lumotlar o’yib yozilgan. 

Birgalikda bu ma’lumotlarni o’qiymiz yoki o’qituvchi tomonidan ma’ruza 

qilib beriladi. So’ngra yana yo’limizni davom ettiramiz oramizda bir o’quvchi 

chuqurlikka tushib ketadi. O’quvchilardan “Uni qutqaramizmi?” deya so’raymiz, 

bolalar rozi bo’lishgach ularga: “Sizlarga bu uchun arqon kerak bo’ladi, men 

sizlarga arqonni beraman buning uchun siz mening 3 ta savolimga javob 

berishingiz kerak!” deb o’quvchilarga 3 ta savol beriladi. Savollar harsang toshda 

yozilgan ma’lumotlar asosida bo’ladi. Savollarga javob berilgach, ular o’z 

do’stlarini qutqarishadi va yo’lni davom ettirishadi. Yo’l oxiriga kelishgach esa 

o’rmondan chiqish yo’lida 2 ta yo’lbars turgan bo’ladi. Agar o’quvchilar o’z 

bilimlari yordamida yo’lbarslarni lol qoldirsalar bolalarga yo’l berishadi. Buning 

uchun har bir o’quvchi bugungi sayohatimizdan olgan bittadan xulosasi yoki bilib 

olgan ma’lumotini aytishi kerak. Lekin yo’lbarslar kutishni yoqtirishmaydi 

shuning uchun o’quvchilardan tezkorlik talab qilinadi ular tezlik bilan ketma ker 

o’zlari olgan ma’lumotni aytishadi va yo’lbarslar ularga yo’l berishadi. Demak biz 

birgalikda o’quvchilar bilan o’rmondan o’tib oldik va maqsadimizga erishdik. 

Darsimiz davomida bolalarga avvalo hamjihatlilikda barcha sinovlar oson 

tuyulishi, har bir fikrining ahamiyatliligi va hayvonlarga umuman olganda tabiatga 

doimo yordam berishimiz kerakliligi uqtirilib o’tildi. Undan tashqari bolalarga 

birgina darsning o’zida astranomiya  bilan integratsiya qilindi va bolalarga yulduz 

uchish hodisasi haqida tushuncha berildi.  

Texnologiya metodlari asosida origami usuli orqali yulduzcha yasash 

o’rgatildi. Bolalarni dars davomida jismoniy harakat ham qilindi. Dam olish 

daqiqasidagi o’yinimizda bolalar  nafaqat bilimlari, balki, sezgi organlarini ham 

ishlatdilar. Ko’prikni mozaika yordamida yasashlari ham bolalardan zukkolik va 

intelektni talab qiladi. 

Bugungi kunda STEAM-ta‘lim dunyodagi asosiy tendensiyalardan biri 

sifatida rivojlanmoqda va amaliyot yondashuvni qо‘llashda beshta sohani yagona 

о‘quv sxemasiga integratsiyalashga asoslangan. Bunday ta‘limning shartlari uning 

uzluksizligi va bolalarning guruhlarda о‘zaro muloqot qilish qobiliyatini 

rivojlantirish bо‘lib, bunda ular fikrlarni tо‘plashi va fikrlar almashadi.  

Xulosa qilib aytadigan bo’lsak, bolalarda tabiat bilan tanishtirish, texnologiya 

elementlarini o‘rgatish, amaliy metodlarni shakllantirishda yuqorida sanab o’tilgan 

usullardan keng qamrovda foydalanish maqsadga muvofiq. 

